
GOUVENE CUOMO ANONSE KONTRA LOKASYON BUFFALO BILLS LA JWENN APWOBASYON KONSEY 

ADMINISTRASYON ESD AK ERIE COUNTY STADIUM CORPORATION 

 

Gouvènè Andrew M. Cuomo te a anonse jodia Konsèy Direksyon Empire State Development (ESD) a te 

apwouve adopsyon plan pwojè jeneral pou renovasyon nan Ralph Wilson Stadium nan Orchard Park ak 

pou pwolongasyon kontra aktyèl ak Buffalo Bills yo. Erie County Stadium Corporation (ECSC) an, yon 

filyal ESD, te reyini yè epi te rekòmande Konsèy la bay apwobasyon li.  Apwobasyon sa yo voye siyal yon 

lòt pa ki fèt pou rive nan finalizasyon kondisyon antant lan sou fòm yon kontra lokasyon ofisyèl10 zan. 

Nan mwa desanm 2012, Gouvènè Cuomo te anonse gen yon Pwotokòl Antant (MOU) ki te siyen eki te 

tabli kondisyon fondamantal yon akò pou kenbe Bills yo nan Buffalo. 

 

“Eta rete angaje nan kenbe Bills yo nan Buffalo,” te deklare Gouvènè Cuomo. “Apwobasyon Erie County 

Stadium Corporation ak Empire State Development lan make pwogrè ki fèt nan finalize akò nou te jwenn 

lane pase a, pou pèmèt ekip selèb sa rete nan kominote a – yon viktwa pou fanatik ak ekonomi Western 

New York lan.” 

 

“Apwobasyon sa se yon lòt pa annavan,” te deklare Prezidan Erie County Stadium Corporation ak 

Prezidan, Direktè Egzekitif, Komisyonè Empire State Development, Kenneth Adams. “Vòt Erie County 

Stadium Corporation ak Empire State Development yo se prèv batay Eta ak konte a ap mennen pou Bills 

yo rete nan kominote nou yo pandan ane kap vini yo; epi pou kreye travay ak aktivite ekonomik.” 

 

“Mwen kontan Erie County Stadium Corporation ak Empire State Development te reyini epi te apwouve 

kondisyon fondamantal nouvo kontra lokasyon 10 zan an,” te deklare Chèf Egzekifif Konte Erie, Mark 

Poloncarz. “Apwobasyon sa yo franchi yon nouvo kap pandan nap vanse nan garanti Bills yo ap rete yon 

pati esansyèl kominote nou an pandan plizyè ane ankò.”  

 

Adopsyon Plan Pwojè Jeneral la se premye pa nan pwosesis legal pou apwobasyon nouvo kontra a. 

ECSC, ESD, ak Konte Erie, ak tou pwopriyetè NFL yo, gen lòt apwobasyon pou yo bay, anvan sityati 

dokiman jiridik yo finalize. Kontra sipoze siyen jan te planifye nan fen mwa Mas. Patisipasyon Eta a nan 

travay renovasyon an tabli nan Bidjè Egzekitif 2013-2014 Gouvènè Cuomo te pwopoze a, eki bezwen 

apwobasyon Asanble Lejislatif Eta a. 

Akò (MOU) Gouvènè, Buffalo Bills, ak Konte Erie te siyen an gen ladan yon angajman Bills yo pran pou yo 

rete nan Buffalo pandan omwen set lane kap vini yo, epi $130 milyon nan modènizasyon Ralph Wilson 

Stadium. Akò a te gen ladan tou kreyasyon yon Gwoup Travay ak yon Fon pou Nouvo Stad la pou 

eksplore posiblite pou kontwi yon fiti nouvo stad spò pwofesyonel nan Western New York. 

